
Müasir dövrdə ətraf mühiti çirkləndirməyən, ekoloji zərərsiz neft emalı texnologiyalarının 

yaradılması sahəsində aparılan tədqiqatların sayı durmadan artır. Bu tədqiqatlar bir tərəfdən tullantısız 

istehsal və emal texnologiyalarının yaradılması, digər tərəfdən isə neft fraksiyalarının emalı proseslərində 

yüksək seçici həlletmə, asanlıqla reqenerasiya olunma qabiliyyətinə malik, ən-ənəvi olaraq istifadə olunan 

üzvi həlledicilərdən fərqli olaraq uçucu olmayan ion-mayelərinin ekstraqent kimi istifadəsinə əsaslanan 

texnologiyaların yaradılması ilə bağlıdır. Belə ki, ion-mayelərini xarakterizə edən xassələr kompleksi onların 

“yaşıl” kimya texnologiyalarının yaradılmasında tətbiqinə imkan yaradır və nəzərə çarpacaq emli, praktiki 

əhəmiyyət kəsb edir. 

 Qeyd olunanları və neft və yanacaq fraksiyalarının ion-maye tərkiblərdən ekstraqent kimi istifadə 

etməklə seçici təmizlənməsi sahəsində aparılmış ilkin tədqiqatlardan alınmış nəticələri nəzərə alaraq, 

yanacaq fraksiyaları ilə yanaşı müxtəlif özlülüklü yağ distilatlarının ion-maye həlledicilərlə seçici 

təmizlənməsi texnologiyalarının yaradılması sahəsində tədqiqatlar aparılmışdır. 

Belə ki, transformator yağ distillatı ilə yanaşı özlülüyü 100 C temperaturda 6,89 mm2/s, 8,5mm2/s 

və 18,0 mm2/s olan yağ fraksiyalarının, qaynama temperaturu 250-405 C intervalinda olan Balaxani neft 

distillatının, Naftalan yağ distillatının, Günəşli neftinin 50 C yağ fraksiyalarının və s.qarışqa və sirkə turşusu 

əsasında sintez olunmuş müxtəlif tərkib ion-mayeləri ilə seçici təmizlənməsi prosesi tədqiq olunmuşdur. 

Ekstraksiya prosesinə müxtəlif faktorların-komponentlərin nisbətinin, ekstraksiya temperaturunun və 

müddətinin, ion-maye tərkib həll edicinin təbiətinin və s. təsiri tədqiq olunaraq, götürülmüş hər bir yağ 

distillatı üçün optimal şərait müəyyən edilmişdir. Alınmış nəticələr dövrü ədəbiyyatda dərc olunmuş, 

konfranslarda dinlənilmişdir: 

